ՏԵՂԵԿԱՆՔ
<<ՀՀ արտաքին գործերի նախարարության եւ օտարերկրյա պետություններում ՀՀ դիվանագիտական ներկայացուցչությունների եւ հյուպատոսական հիմնարկների կողմից փաստաթղթերի հյուպատոսական վավերացման կարգը հաստատելու մասին>> ՀՀ կառավարության որոշման նախագծի (այսուհետ` նախագիծ) վերաբերյալ

Նախագծի վերաբերյալ առկա են դիտողություններ և առաջարկություններ, մասնավորապես.

1. Նախագծի 1-ին կետով հաստատվող կարգի (այսուհետ` կարգ) 1-ին կետը ներկայացված խմբագրությամբ հակասում է <<Հյուապատոսական ծառայության մասին>> ՀՀ օրենքի 50, 51 և 52 –րդ հոդվածների պահանջներին, քանզի այդ հոդվածներում նշվում է <<փաստաթղթերում և ակտերում առկա ստորագրությունների իսկության>> պարզումն ու հաստատումը, մինչդեռ կարգի 1-ին կետում նշվում է ստորագրությունների եւ կնիքների իսգության ստուգման մասին: Հակասություններից խուսափելու նպատակով առաջարկում եմ վերախմբագրել կարգի 1-ին կետը` հստակ տարրանջատելով հյուպատոսական մարմինների, դիվանագիտական ներկայացուցչությունների և ԱԳՆ գործառույթները:

2. Կարգում բացակայում է դիվանագիտական ներկայացուցչությունների կողմից փաստաթղթերի հյուպատոսական վավերացման ընթացակարգին վերաբերող դրույթներ կամ համապատասխան հղումներ:
3. Լրացուցիչ քննարկման և հիմնավորման կարիք ունի կարգի 7-րդ կետի 1-ին ենթակետի ա. եւ բ. պարբերություները, մասնավորապես, վավերացման ենթակա փաստաթղթերի ցանկի կազմը, նոտարների կողմից վավերացված փաստաթղթերի նոտարիատի բաժնի պետի կողմից հաստատման անհրաժեշտությունը:

4. Պարզաբանման կարիք ունի նույն կետի 2-րդ ենթակետի բ. ենթակետը:

5. Լրացուցիչ քննարկման կարիք ունի 10-րդ կետի վերջին նախադասությունը, քանի որ եթե խոասքը գնում է հյուպատոսական հաստատման ռեժիմի մասին ապա դա ներկայացված բնախագծի կարգավորման խնդիրն է այլ ոչ թէ ՀՀ ԱԳ նախարարի ակտի:

6. Նպատակահարմար է լրացուցիչ քննարկել նաև կարգի 18-րդ կետը` քաղաքացիների լրացուցիչ ծանրաբեռնվածությունից ազատելու տեսանկյունից, մասնավորապես կարելի է նույն որոշումով հանձնարարել ՀԳՄ-երին և առաջարկել պետական մարմիններին հհ ԱԳՆ ներկայացնել անհրաժեշտ կնիքների ու դրոշմակնիքների օրինակները:

7. Լրացուցիչ վարչարարությունից խուսափելու նպատակով անհրաժեշտ է վերանայել նաև կարգի 20-րդ կետը:

8. Պարզաբանման կարիք ունի 21-րդ կետով ամրագրված վավերացման մերժման` գործող օրենսդրությանը չհամապատասխանելու դրույթը:

9. Լրացուցիչ քննարկման կարիք ունի 29-րդ կետով սահմանված պետական տուրքի գանձման մեխանիզմը:

10. Լրացուցիչ քննարկման և լրամշակման կարիք ունի բաժին 2-ը, նկատի ունենալով որ  <<Հյուապատոսական ծառայության մասին>> ՀՀ օրենքի 50 և 51 –րդ հոդվածների համաձայն վավերացման ենթակա են նստավայր պետության մարմինների կողմից տրված փաստաթղթերը:

11. Կարգի 14-16, 22, 28, 30, 36, 37 եւ 41-րդ կետերն անհրաժեշտ է համապատասխանեցնել <<Իրավական ակտերի մասին>> ՀՀ օրենքի 41-րդ հոդվածի պահանջներին:   

